
ஶ்ரீக்ரு’ஷ்ணலீலாஸ்துதி:

நிக³மதரோ: ப்ரதிஶாக²ம் ம்ரு’கி³தம் ச மயா பரம் ப்³ரஹ்ம ।
மிலிதமிதா³நீமங்கே கோ³குலபங்கேருஹாக்ஷீணாம் ॥ 1॥
தப்தம் தபோபி⁴ரந்யை: ப²லிதம் ச தத்³கோ³பபா³லாநாம் ।
ஆஸாம் யத்குசகும்பே⁴ நீலநிசோலாயதே பரம்ப்³ரஹ்ம ॥ 2॥
ஶ்ருதிமபரே ஸ்ம்ரு’திமபரே பா⁴ரதமந்யே ப⁴ஜந்து ப⁴வபீ⁴தா: ।
அஹமபி நந்த³ம் வந்தே³ யஸ்யாலிந்தே³ பரம்ப்³ரஹ்ம ॥ 3॥
கிம் கத²யாம: கஸ்மை கஸ்ய மந: ப்ரத்யயமாத⁴த்தே ।
ரமயதி கோ³பவதூ⁴டீகுஞ்ஜகுடீரே பரம்வ்ரஹ்ம ॥ 4॥
நீதந்நீதம் நவநவநீதம் கேந ச பீதம் பய: க்வ மே முரலீ ।
இதி ஸமுதீ³ர்ய லுட²ந்தம் பூ⁴மௌ பா³லம் நமாமி கோ³பாலம் ஸம்பூர்ணம் ।
5॥
பஶ்யத ப³லமப³லாநாமநாவிலே ஹ்ரு’த்³பி³லே ப³ப³ந்து⁴ர்யா: ।
தநுத்³ரு’ஷ்டிபாதரஶ்ம்யாऽऽக்ரு’ஷ்டமமூர்தம் பரம்ப்³ரஹ்ம ॥ 6॥
ஏதத்த்வாமஹமர்த²யாமி ஸததம் ரே சித்த சிந்தாதுர

மா சிந்தாம் குரு சஞ்சலேஷு விஷயேஷ்வாகா³ரதா³ராதி³ஷு ।
கா³யந்தம் யமுநாதடத்³ருமதலே நீலாம்பு³த³ஶ்யாமலம்

கோ³பாலம் வநமாலிநம் கமலிநம் நந்தா³த்மஜம் சிந்தய ॥ 7॥
த்⁴யாநாப்⁴யாஸவஶீக்ரு’தேந மநஸா தந்நிர்கு³ணம் நிஷ்க்ரியம்

ஜ்யோதி: கிஞ்சந யோகி³நோ யதி³ பரம் பஶ்யந்தி பஶ்யந்து தே ।
அஸ்மாகம் து ததே³வ லோசநசமத்காராய பூ⁴யாச்சிரம்

காலிந்தீ³புலிநேஷு தத்கிமபி யந்நீலம் தமோ தா⁴வதி ॥ 8॥
இதி ஶ்ரீக்ரு’ஷ்ணலீலாஸ்துதி:ஸமாப்தா ।

